
Katimayigalaat ihivgiurhiyukhat hapkuninga Ilihaktulikinikut Maligakmik 

Qaitquihimayut Kitinik Kiuyumayunik Tapkuninga Pitjutauyinik 
 

IQALUIT, Nunavut (June 10, 2014) – Maligaliurviup Katimayiralaangit Qimilruuqhinikhakkut 

Ilihaqtuliriyit Maligaryuanganik pitquihimayut Nunavunmiunit timiuyunillu tunihinikhakkut 

ihumaaluutauyumit maligakhami. Katimayiralaatkut tunihimayauhimayunit piniaqtut tikittirlugu 

October 31, 2014. 

 

Katimayiralaangit Qimilruuqhinikhakkut Ilihaqtuliriyit Maligaryuanganik hatqitauhimayuq 

pigiaqtittinikkut Maligaliurvingmi katimatillugit June 9, 2014-mi. Ilauqatauyut haffumani 

Katimayiralaatkunni ukuanguyut George Hickes (Ikhivautaq), Simeon Mikkungwak 

(Ikhivauttap-Tuglia), Pat Angnakak, Ihumagiyauttiaqtuq Paul Quassa unalu Joe Savikataaq. 

Katimayiralaatkut unipkaaquyauhimayut ilitturiyamingnit unipkaarlugu Maligaliurvingmut 

katimalirmikpata ukuakhaani 2015 katimanianni. 

 

Uigua 202.1 haffumap Ilihaqtuliriyit Maligaryuangani piviqaqtuq Maligaliurviup qimilruurninga 

maligarnik “haffuminnga ilaqarniaqtuq ihivriurlugu aulaninga atuqpallianikhaalu una 

Maligaryuaq, ihuarninga haffumap pivikhautip uvvalu piyariiqhimaniat havaariyumayait uvvalu 

ilaqarniarungnaqhiyut ihuaqhivaalirahuarnikhakkut” uvunga maligakhamut. 

 

Katimayiralaatkut Ikhivautaq George Hickes uqaqtuq, “Titirarviginiaqtatka qaffiuyunut 

tigumiaqatigiiktunut Nunavunmi, ukununngalu Ilagiiktuni Aviktuqhimayuni Ilihaqtuliriyitkut 

Katimayiinut, ukuat Commission scolaire francophone ukuallu Nunavunmi Ilihaiyikhat 

Katudjiqatingit uqautigitqublugit qanurli ihumagiyamingnit aallannguqpaallirutait ukununnga  

Ilihaqtuliriyit Maligaryuanganik uvvalu ilagiyauyukhat maligakhani 

pitquyauhimaniarungnaqhivut. Ukuat tuniyauyukhat pihimaliqtavut kituniglikiaq inungnit 

timiuyunigluunniit ikayuutiginiaqtavut qimilruuqhinikhakkut ukiukhani qaiyukhani.” 

Ilitturiffaarumaguvit: 

George Hickes, Ikhivautaq Katimayiralaatkunni Qimilruuqhinikhakkut Ilihaqtuliriyit 

Maligaryuanganik / Uqautikkut: (867) 975-5000 

 


